
LAWRKHAWM
 Ni 1.9.2025 khan
Mount Zion College of
Engineering and Tech-
nology, Pudukkottai,
Tamil Nadu-ah zirlai kal
tharte fuihna (Motiva-
tional Program) hun
hman a ni a, RD&A Min-
ister Prof. Lalnilawma'n
Resource Person niin
hun a hmanpui.
 Ni 19.9.2025 khan
DRDO Aizawl buatsaihin
Aibawk R.D Block huam
chhunga VEC member-
te tan MGNREGA
Scheme chungchangah
training pek an ni a, ni
15.9.2025 khan Darlawn
RD Block leh Sakawrdai
Zone hnuaia VEC-te tan
training hi pek an ni bawk.

Ni 19.9.2025 khan
Tlabung RD Block huam-
chhunga VEC-te tan
YMA Run, Tlabungah
Training buatsaih a ni a.
SDO(C) & BDO, Pu
Moses Lalfakawma Tlau
chuan he training hi
hmanpuiin, Pu Ramnun-
sanga (WM) leh Pi Lalrin-
tluangi (MIS), Lunglei te’n
zirtirna an pe a ni. (Phek 2-na-ah zawmna)

Village Council thlan tharte tan General
Orientation Training neih a ni

State Institute of Rural Development & Panchayati Raj (SIRD&PR),
Mizoram buatsaihin “General Orientation Training” Darlawn leh Reiek
RD Block huamchhunga Village Council thlan tharte tan ni 2-4.9.2025
chhung khan neih a ni a, Aibawk, Tlangnuam leh East Lungdar RD Block
hnuaia Village Council thlan tharte tan ni 9-12.9.2025 chhung khan neih
niin, ni 15-18.9.2025 chhung khan Darlawn leh Ngopa RD huamchhunga
Village Council thlan tharte tan Training hi neih a ni bawk.

SIRDPR Mizoram
sirdpr_mizoram
SIRD&PR Mizoram

Darlawn leh Reiek RD Block
hnuaia VC thlan tharte tana Training
buatsaihah hian Pu R. Lalremsanga,
Director, SIRD&PR chuan training
nei tura VC member kalkhawmte
chungah lawmthu sawiin, tunlai
thiamna hmang tangkai thiam tur leh
thawhhona tha neia khawtlang rorelna
kalpui \hin turin a chah a ni.

Aibawk leh Tlangnuam RD
Block hnuaia VC te
pual hian SIRD
&PR, Durtlang
Leitanah Training
hawnna neih niin,
Pu R. Lalremsanga,
Director, SIRD
&PR Mizoram chuan VC te chu
khawtlang hmasawn nana sulsutu
pawimawh tak an nih thu sawiin, an

hmalakna reng rengah
dik leh langtlang taka
hna thawk turin a fuih
a. Sawrkar thuchhuak
hrang hrangte ngai
pawimawh turin a
chah bawk.

Tlangnuam RD Block hnuaia
VC training hi Dr. Khawlsiamthanga,
Khawlhring, Asso. Prof., SIRD&PR
kaihhruaina in neih a ni a, VC
member 26 an tel a. Aibawk RD
Block-a VC te training hi Dr.
Lalhruaitluangi Sailo, Sr. Core
Faculty, SIRD&PR kaihhruaina
hnuaiah neih niin, VC member 37 an
tel a ni.

East Lungdar RD Block
huamchhunga VC member thlan thar 26
te tan District

Tlangnuam RD
Block VC

Darlawn &
Reiek RD Block VC

  Editorial :
Faina kawngah hma i sawn ang u

India ram zau tak mai leh khawvela
mihring tamna berah hian Faina
kawngah hmalak a ngai nasa hle a ni tih
hria in Sawrkar Laipui chuan Faina
beihpui thlakna “Swachh Bharat Mis-
sion, Phase 2” a kalpui leh mek a.

Faina hi hriselna atana thil
pawimawh ber te zinga tel a nih avangin
kan ngaih pawimawh a \ul em em a ni.
Mizoram chhungah ngei pawh hian
hmasawnna tur kan la ngah hle mai. Kan
thil eina kawr leh nawite kal pahin kan
duhna hmun hmun ah kan paih darh mai
\hin te hi sim a hun tawh hle a ni.

Zuk leh hmuam ti nasa hnam kan ni
a, kan meizial zuk bung te, kan sahdah
hmuam hnu te leh kan kuhva eina
panhnah leh chinai te kan duhna hmun
hmuna kan paih mai \hin te hi a mawi lo
in, hmun tihnawktu a ni fo \hin. Tin, kan
kuhva eina chinai, bang leh ban
remchang laia kan tat var ngei nguai te
hi a mawi lovin, kan hmasawnna tur
pawimawh tak a ni. Chumai bakah kan
kuhva eina chil sen kan chhak ngawt zel
te hi a mawi lo em em bawk a ni.

Bawlhhlawhte hi a awmna tur
hmunloa a awm hian a tenawm lehzualin,
natna thlentu a ni \hin bawk a ni.

Chuvangin kan bawlhhlawh leh
hnawmhnawk te bawlhhlawh bawmah
leh a paihna hmun tura ruahmanah
chauh paih \hin i la, hmun remchang lai
leh midangin min hmuhloh avanga paih
ngawt te hi kan sim a hun ta hle a ni.
Kan Veng/Khawtlang faina atan hian
mitinin  mawh kan phur a ni tih hre thar
leh ila, Faina kawngah hian hma i sawn
zel ang u.

(phek 1-na ami chhunzawmna)
Village Council thlan tharte tan

General Orientation Training neih a ni

........
Panchayat Resource Center, Serchhipah Dr. Khuangthan-
sanga Pakhuangte, Asso. Professor, SIRD&PR hovin
training hi neih a ni bawk.

Ni 15-18.9.2025 chhung khan Darlawn leh Ngopa
RD Block huamchhunga VC thlan tharte tan “Orientation
Training” hi buatsaih a ni bawk.

Tra in ing
h a w n n a
thu sawiin
SIRD&PR
Di re c t or
c h u a n ,
m i p u i
thlan, khawtlang rorelna-a a bul\hut chu VC hi innih avangin
in pawimawh em em a ni a ti. Khawchhung roreltu an ni a,
chuvangin hun vawn dik ngai pawimawh tura chahin,
langtlang tak leh dik taka fund lo kalte an hman a pawimawh
thu a sawi bawk.

Ngopa RD Block chhunga VC-te training hi Pu
Lalchhandama Lailung, Sr. Core Faculty kaihhruaina
hnuaiah neih niin, VC member 22 an tel a. Darlawn RD
Block chhunga VC training hi Er. C. Lalthlansanga, Core
Faculty kaihhruaina hnuaiah neih niin, VC member 26 an

tel bawk a ni.

VC Member
kalkhawmte hi
SIRD&PR leh
RGSA Facul-
ty te'n zirtirna
an pe a ni.

E. Lungdar RD Block

Aibawk RD Block

Ngopa RD Block

Darlawn RD Block

 Rural Development Department chuan ni
29.8.2025 khan RD Directorate Conference Hall-
ah T. Romana College-a Department of Sociology
Final Year zirlaite tan RD Department hnuaia
hmalakna hrang hrang inhrilhriatna hun an buatsaih
chu RD&AD Minister Prof. Lalnilawma chuan
khuallian niin a hmanpui.

RD Minister chuan
zirlaite’n an subject zirlai
piah lama khawtlang mipui
tana sorkar-in hma a lak
mekte chiang zawka hre tura
ruahmanna a awm chu
lawmawm a ti a. College
zirlai te’n a thawk mekte

hnen a\anga chiang zawka ngaithla a, chumi hnu-
ah field visit-te nei a, chik zawka heng hmalaknate
an zir tur chuan rah \ha a chhuah ngei a beisei thu
a sawi. Minister chuan ram hmasawnna leh mipui
khawsak chawikang tura Sorkar hmalakna (scheme)
hrang hrang a kalpuite leh an pawimawhna te a
sawifiah a. Ni za hlawhna, MGNREGS hi mipui
tan inhlawhna siam satliah mai nilovin, a tum lian
zawk chu khawtlang tan a \angkai rotling ‘assset’
siam a nih thu te, watershed area development
hnuaia ruahtui khawl hmalakna pawh \ha tak tak a
awm thu te leh scheme hrang hrang hnuaia hmalakna
tam tak te a sawilang a. Heng hmalaknate hi pawn

a\anga thlir ai chuan luh chilh in a hlawhtlinna hrang
hrangte chiang zawka an hmuh tur thu leh, an
zirchhuah ngei a duh sak thu a sawi.

Awareness Programme buatsaih hi Pu K.
Lalrohlua, RD Director-in kaihruaiin, Pu C.
Laldinsanga, Asso. Prof., Govt. T. Romana Col-
lege a\angin thusawi tawi ngaihthlak a ni bawk.

He hunah hian MGNREGS, MzSRLM, SAU,
BADP/SASCI/RMIS te, WDC-PMKSY 2.0, PMAY-
G leh SAGY chungchang inzirtirna neih a ni.

RD&AD Minister-in hmanpui

Ni 12.9.2025 khan SIRD&PR, Mizoram Di-
rector chuan Extension Training Centre (ETC),
Thingsulthliah tlawhin, Principal leh thawktute nen
inkawmhona hun \ha tak an hmang a ni.

Director hi Dr. Khawlsiamthanga Khawl-
hring, Associate Professor; Dr. Khuangthansanga
Pakhuangte, Associate Professor; Er. C. Lalthlan-
sanga, Core Faculty leh Pu Lalremngheta Chawng-
thu, Head Assistant te’n an \awiawm a ni.

SIRD&PR Director-in ETC,
Thingsulthliah tlawh

Kum 2026-2027 atan,
MGNREGA hnuaia An-

nual Action Plan siam
turah, Vantlang Inkhawm
(Gram Sabha) October 2

ah neih tur a ni a. Job
Card nei zawng zawngte

tel \heuh turin kan inngen
a ni.

(phek lehlamah zawmna)

Sorkar inrelbawlna dik leh \ha hi ram/khawtlang zalenna atana thil pawimawh em em mai a ni a.
Hmasawnna inkhairual leh thuneihna insemzaite hi a peng pawimawh ber ber te an ni awm e. Chutihrualin,
rorelna dik leh nghawng nei \ha tak awm tura hmeichhiaten ngaihtuahna leh telvena an neih/an mawhphurhna
hlentir kawngah hian hmasawnna tur tam tak a la awm lawi si a ni. Khawtlang hmasawnna tura hmeichhia
te mawhphurhna tih hian hmeichhia te ngaimawh leh kaihhnawih thil bik buaipui a, chinfel ngai emaw
tih hmasawnna lam a kawk in a lang a, chumi tihlawhtling thei tura chak taka ke an pen hi a pawimawh
takzet a ni. Hei hian hmasawnna khairual leh rorelna dik, inrelbawlna \ha a thlen dawn tihna a ni.

Khawvel hnam hrang hrang kalphungah hian
hmeichhiate hi politics lamah inhnamhnawih ve \ul
lem lo a ngaihna a lian \hin hle in a lang a,
hmeichhiate pawh in telve tumna tak tak rilru an
pu tam lo viau \hin ni pawhin a hriat. Amaherawh-
chu, hei hi a lo \ha ber chuang lo a ni tih hmuh-
chhuah ve zel a ni a, a bikin hmeichhiate kaihhnawih
deuh zirna kawng ah te, nu leh nau hriselna kawng
ah te leh inrahbehna \ha lo tak tak laka hmeichhiate
himna tur leh adangte hi ngaihthah an ni fo. Chumi
rahchhuah chu khawtlang a him tawk lova, hriselna
a tlahniam a, ei leh bar zawn kawng a harsatna/
retheihna thleng in nghawng \ha lo tak tak a
hringchhuak a ni. Ram/Khawtlang rorelna-a
hmeichhiate telve na hian heng harsatna hrang
hrangte hi a sukiang thei a, hmasawnna duan
kawngah pawh ngaih pawimawh a hlawh phah ang
a, khawtlang nun ah rah \ha tak a thlen dawn a ni.

Tichuan, India danpui siam\hat vawi 73-na
chuan tualchhung sorkar tihchakna atan thuneihna
insemzai (decentralization) a rawn duangchhuak
ta a. Hmeichhe tan za-a 33 seat a rawn hauh sak tih
kan hre \heuh awm e. Hmasawnna ropui tak a ni tih
loh rual a ni lo. Lohtheih lohvin khawtlang leh ram
rorelna a an awm a ngai a, mawhphurhna pawh a
lian chho ta viau reng a ni. Mawhphurhna chu
hetiang hian kawng 4 in \hen hrang dawn ta i la.

1. Ruahhmanna siam leh Thutlukna siam
kawngah: Hmeichhia leh mipa mamawh/duh/
ngaihmawh zawng chungchang ah

2. Vantlang tana pawimawh : Hriselna,
Zirna, Faina/thinghlimna, sum leh pai khawlna lam
hawi/invenna (social security)

3. Inhriatthiam lohna engemaw awm thei
thil a thuremtu: Rorelna kawngah phunglung deuh

chi te, ngaihdan sawhsawn thei lo chi te awm ve a
ni \hin a, chumi kawngah chuan hmeichhia chu
thluak nem zawk nihna ang in lo bengdai a, lo
siamremtu a \an a \ul fo \hin.

4. Khawtlang a hmeichhia te hmasawnna:
Self-help groups, livelihood programs, hmeichhia
te dikna chanvo  (women’s rights)

A hlawhtlinna hmuh theih thenkhat te:
VC-a hmeichhiate an lo tel ve tak chinah

hian nasa zawkin khawtlang rorelna lamah
hmeichhiaten ngaihtuahna leh rilru an seng ta zawk
tih a chiang hle mai a. Hei hi thil chhinchhiahtlak
tak a ni awm e. A bulthum (Grassroot) a\anga tel
ve ta na na na chu a lian zawk thlenga kal chhoh zel
duhna te, a dik leh dik lo ngaihtuahna te a tuh lian
hle a ni. Tin, ahmei apa in hmeichhia nih vang hrim
hrima hnualsuatna te pawh a bo telh telh em a tih
theih a, an hnathawh leh kalpui dan a dik a, a fel
phawt chuan a lian leh sang zawka kai zel pawh iai
lohna a hringchhuak a ni. Hriselna kawng ah te,
hmeichhe lam kaihhnawih thil bik te pawhin ngaih
pawimawh a hlawh tial tial a nih hi. Tin, naupang
zawkte pawh in hmeichhe VC fel leh viak \ha,
roreltu \ha tak khawtlang in an nei tih an hriat chuan
anmahni ah chona leh phurna a tuh lian hle ang tih
a rin theih a ni.

Challenges & way forward: Hetiang a nih
mek lai hian hmasawnna tur leh chona tam tak
hmeichhiate hian hmachhawn tur an la nei niin a
hriat a: chungte chu a tlangpuiin han tarlang dawn
ila. Kan society hi mipa lalna a nih ang ngeiin
‘hmeichhia chuan mipa ngaihdan/duhdan chu a
kawi a ngila zawm ve mai tur an ni’ tih hi a la bet
nghet ve a, hei hian thutlukna siam kawngah pawh
pa ho ngaihdan zawm ve mai tura indahna a la lian

Khawtlang rorelna a thlantlin hmeichhia te mawhphurhna
- T. Lalchhanhimi,

Faculty, ETC, Kolasib

deuh. Hmeichhiain lo hnial ve zat zat, lo chhan ve
zawt zawt a mawi lo tih kha a la reh meuh lo niin a
lang. Tin, VC hmeichhiate pawhin tam tak ah
inzirchhoh zel tumna kan tlachham ve bawk,
chhungkua-a mawhphurhna hlen tur lo tam ve nen,
harsatna chu a tam deuh bik in a lang. Eizawnna
kawngah pa ber thuhnuaia awm an nih tlangpui
avangin pa ber ngaihdan leh duhdan zawm a \ul
\hin reng a ni. Thiamna/lehkhathiam takte kan nih
vek bik loh avangin inkiltawihna chen a awm duh
viau a, rorelna/VC sitting-ah pawh \ha zawk leh
dik zawk a kan ngaih pawh sawichhuak lem lo a
ngawihbo pui tak mai mai a tam thei viau awm e.
Hei hi kan tan chona lo ni se, \ha zawk leh dik,
felfai zawk, mipui tana \ha ber tur ngaihtuah a,
rorel tur kan ni tih hi theihngilh lo i la a duhawm
hle mai. Thutlukna siam kawnga lo pawmpuitu ni
satliah lova, a \hatna leh \hatlohna buk a, sawifiah
thei ni \heuh tura \an lak zel a pawimawh hle a ni.

Khawtlang rorelna a thlantlin
hmeichhia te mawhphurhna  Champhai District Fisheries Department,

MzSLRM, Champhai District leh BDO, Khawbung
RD Block te hmalaknain ni 7 & 8.8.2025 khan
BDO Conference Hall, Ruantlangah ni 2 awh Train-
ing, MzSRLM hnuaia Self Help Group member
thlanchhuah mi 18 te hnenah Fish Processing and
Value Addition (Sangha sawngbawl dan leh a hlutna
tihpun dan) chi hrang hrang zirtirna pek an ni.

He hunah hian Champhai DFDO Pi Lalrem-
sangpuii chuan training pein, Champhai nuho te'n
dangdai tak leh thil thar zawk chher chhuah a duh
thu sawiin heng hun hmang hian SHG Champhai
District tihhmasawn a duh thu a sawi. Sangha
sawngbawl dan leh ei siam dan hrang hrang Fish
Pickle, Fish Steaks, Fish Fillet, Fish Cutlet leh
Fish ball siam dan te training pein, hei hi mimal
pawhin eizawnna tlaka an siam chhuah theih nana
zirtir an ni. Chumai bakah sumdawnna atan sangha-
um dan (fermentation), tunlaia Sangha um lar
NGARI siamdan leh khawl tel kher loa sangha
vawn\hat dan tur chi hrang hrang a zirtir bawk.

He training programme hi Dr.Vanlalnunpuii,
BDO, Champhai-in lo dawngsawngin training hi a
kaihruai a ni.

SHG-ten training nei

 Siaha District Addl. Deputy Commissioner
Pu Abraham Beirazi Khithie chuan 8.9.2025 khan
Siaha District chhunga Village Council zawng
zawngte zawm atan a hnuai tarlan ang hian
thuchhuah a siam.

CIRCULAR

Indian Roads Congress Special Publication
IRC SP:32- Guidelines for Pedestrians Facilities
in Provisions a siam hnuaiah lirthei lo pung zel leh
ke-a kalte tan facilities a \hat tawk loh avangin
school leh a bul velah school leh School naupangte
leh ke-a kalte an lo him zawk nan, Siaha District
chhunga Village Council zawng zawng te, a hnuaia
IRC SP: 32 guidelines hi kengkawha hmala tura
ngen leh hriattir in ni e.

1. Mahni veng chhunga School leh a bul
velah ke-a kalna kawng kan-na tur bik (pedestrian
crossing) siam te, school a hnaih avanga fimkhurna
tur (safety signage) leh speed tihniam tura hriattirna
(speed-calming signage) te tar tur a ni.

Siaha District chhunga VC-te
tan thuchhuah siam



Kan bawlhhlawhte kawngkam
leh kawr-ahte paih mai lovin  a

bawmah leh a paihna tura
ruahman/siam-ah chauh i paih

thin ang u.

 2. IRC SP:32 - in a bithliah angin 'School
safety zones' leh traffic tiziaawm tura hriattirna
kenkawh (enforce) tur a ni.

3. School luhna (entrance) bul hnaiah
parking mumal tak leh lirthei chetvelna mumal tak
siam tur a ni.

He hmalakna a hlawhtlin theih nan, District
Transport Officer, Siaha leh Block Development
Officer, Siaha leh Tipa RD Block te leh Road
Transport Officer, MADC, Sr. Local Administra-
tion Officer, MADC te chu Siaha District chhunga
Village Council te lo thawhpui a, a \ul dan anga lo
pui tura ngen leh hriattir in ni e.

Ni 16.9.2025 khan NABARD \anpuina sum
hmanga sak Thingdawl Rural Haat (Road side
Bazar) chu khuallian Kolasib Bawrhsap Pu
Robert C. Lalhmangaiha chuan Thingdawl khaw
mipui leh a chhawr thei a piangin \angkai taka an
hman a tan a hawng.

Khuallian Kolasib Bawrhsap chuan thusawi
in, Rural Haat an hawn tak chu mipuiten an hman
thiam chuan a hlutna nasa takin an tel thei dawn a
ni, a ti a. Sawrkarin hmasawnna ruhrel a din \hin te
chuan an thil tum ang taka rah an chhuah theih nan
mipuiten an chhawr \angkai a ngai a ni, a ti.

NABARD hmalaknate \ha a tihzia leh
lawmawm a tih thu a sawi a, heng bakah hian
NABARD \anpuina sum leh BDO hnuaia
MGNREGS a\anga sum hman te, he bazar Haat a
puitlin theih nan thawhhona \ha a awm thei chu
lawmawm a tih thu a sawi.

Bawrhsap chuan heng mipui tana Depart-
ment hrang hrang leh agency ten khawtlang tana
infrastracture min pekte hi a hlutzia hrethiam i la,
kan thlai tharlam kan thar chhuahte heng bazarah
tihral dan kan zawn a, he hmun hi a leitute leh
hralhtute tan hmun pawimawh tak ni tura hma lak
a \ulzia a sawi bawk a ni.

He hunah hian VC-II Thingdawl VC Secre-
tary chuan technical report pe in, Thingdawl Rural
Haat hi March 2024 ah Sanction niin, project esti-
mate zawng zawng hi nuai 18.75 a ni a, NABARD
a\angin \anpuina Nuai 15 pek niin, a bak hi
MGNREGS, BDO Thingdawl leh Agency a\anga
hmuh a ni bawk.

Thingdawl bazar Project hunchhung hi kum
1 niin NABARD ah hun dil belh leh a ni a, a hun
chhunga zawh hman ni ta lo mahse 12.9.2025 khan
zawh fel theih a ni ta a ni.

He hunah hian Dr. Doris Lalrinawmi, BDO,
Thingdawl leh NABARD District Development
Manager Pu JD Traite ten thusawina hun an hmang
bawk a. Lead District Manager, Branch Manager
Thingdawl MRB,  SHG member-te leh Thingdawl
VC-II a khawtlang hruaitu mi pawimawhte bak ah
sawmbik mi \hahnem tak an kalkhawm a ni.

Kolasib DC-in Thingdawl
Rural Haat hawng

Ni 8.9.2025 - 18.9.2025 chhunga
Training neihte

Awareness on Digital Literacy for Tlangnuam RD
Block Batch-I @ SIRD&PR, Mizoram. Course
Director : Pu Lalchhandama Lailung, Sr. Core

Faculty, SIRD&PR.

Sustainable Life Skill for Rural Youths under
MGNREGS Beneficiaries @ Tuirial Airfield.

Course Director : Dr. Khuangthansanga
Pakhuangte, Associate Professor, SIRD&PR,

Mizoram.

Scientific Poultry Production and Management for
Farmers of Producers Group for Chhimphei

Women Poultry Producer Company @ Aibawk.
Course Director : Dr. Lalhruaitluangi Sailo, Sr. Core

Faculty, SIRD&PR.

Sorkarin sum tam tak senga Trai-
ning/Workshop a buatsaihte hi ngai
pawimawh i la, Sorkar sum sen leh

zirtirna petute inbuatsaihna pawhin
awmzia a neih ngei theih nan

hlawkpui ngei turin taima taka
zirin, i hmang tangkai thin ang u.

PD, DRDO-in VC hruaitute
kawm

Dr. Malsawmtluanga Fanchun, Project Di-
rector, DRDO Serchhip chuan a pisa-ah Serchhip
District VC Association leh Serchhip Town Joint
VC hruaitute lengah sawmin, ni 7.8.2025 khan
Rural Development Programme hrang hranga
hmalak dan tur a sawipui.

MGNREGA ah sorkar laipuiin ruahmanna
thar a rawn duang nual tih sawiin, PD chuan VC te
chu \an lo la sauh sauh turin a ngen a,  mipui inhlawh
dan endikna tura duan NMMS chu felfai taka
kalpui a nih theih nan VC te leh official te \an mar
a \ul thu a sawi a ni.

PMAY (G) hmanga in sak \anpuina pawh
chak zawka hma lak a ngaih thu sawiin, PD chuan
VC te chu an huam chhunga in sak \anpuina dawngte
chu lo vil zui hram turin a ngen bawk a ni.

He inkawmhonaah hian DRDO Official-te
bakah Serchhip District VC Association leh Ser-
chhip Town Joint VC Office bearer-te an tel a ni.

DC leh VC hruaitute \hukhawm
Ni 11.9.2025 khan Pu Donny Lalruatsanga,

Lawngtlai Bawrhsap leh Lawngtlai District Vil-
lage Council Association hruaitute DC Office
Chamber-ah an \hukhawm.

Pu Donny Lalruatsanga chuan Lawngtlai
District Village Council Association hruaitute
chunga lawmthu sawinna neiin, Lawngtlai District
tana theihtawp chhuahpuiah a sawm a. VC-ten
vengchhunga mawhphurhna an neihte \ha taka hlen
tura ngênin, sawrkar tân a kut leh ke tak tak an
nihna hre reng turin a chah a. Hmasawnna awm
tura a bul \hut ( grassroot) pawimawhna tarlangin,
sawrkar hmalakna hrang hranga lo \awiawm fo turin
a sawm a. Bawrhsap chuan Lawngtlai District -
tân a kawng hrang hranga hmasawnna hnathawhah
tha taka thawhho zel a beisei thu a tarlang bawk.

He \hutkhawmna-ah hian Ranvulh
khuahkhirh chungchang te, faina chungchang te leh
Raltlan chungchang  te sawihoin, District chhungah
remna leh muanna a awm zel theih nan \ha taka
thawhho ni se an ti bawk.

Ni 2.9.2025 khan DRDO, Serchhip buat-
saihin Serchhip RD Block chhunga MGNREGA
kalpuitu Village Employment Council-te tan
BNRGSK Hall, P&E Veng, Serchhip-ah training
neih a ni a, Serchhip DC Pu Paul L.Khuma, Dis-
trict Programme Coordinator (MGNREGA) ni
bawk chuan khuallian niin a hmanpui.

Serchhip DC Pu Paul L. Khuma chuan VEC
te chu dik tak leh fel taka hna thawk a, mipuite
hmangaihna leh dawhtheihna nena kaihruai tur leh
mahni veng leh khuaa hmasawnna thlentu nih tum
theuh turin a chah a ni.

He training hi Dr Malsawmtluanga Fanchun,
PD, DRDO chuan a kaihruai a. Rural Develop-
ment Officers, Serchhip ten training an pe a ni.

VEC-te tan training buatsaih

PD, DRDO hovin PMKSY
hmalakna tlawh

Dr. Malsawmtluanga Fanchun, Project Di-
rector hovin DRDO Serchhip official-te chuan ni
28.8.2025 khan North Vanlaiphai leh Lungkawlha
PMKSY hmalakna kal mekte an enfiah.

Pradhan Mantri Krishi Sanchayee Yojana
(PMKSY) hnuaiah heng khaw pahnihah hian rain-
bow rooster ar note leh a chaw pek an ni bawk.

Lungkawlhah hian chhungkaw 20 hnenah
zikhlum chi sem niin tunah hian a rah an seng \an
mek a. A hmunah hian Kg. khat Rs 40 in an hralh
a, chawhrualin chhungkaw tin hian cheng nuai 2
man vel \heuh lei theih an inbeisei a ni.

North Vanlaiphai-ah hian Project hnuaia Self
Help Group ten food processing lam an kalpui a,
anthur candy, khawmhma sweet, balhla tui, etc.
an siam chhuak mek bawk a ni.

PMKSY project hnuaiah hian a tel duh
nazawng tel a rem lova, project-in a huam chhung
Zau-a huan-lo-ram nei chhungkuate chauh tel theih
a ni.

 RD Minister hovin meeting nei
SIRD&PR Extension Training Centre Hall,

Kolasib-ah Village Council Election-a hmeichhe
VC thlan tlinte tan ni 4.9.2025 khan Leadership
Training buatsaih a ni a. He hun hi Pu Lalfamkima,
Deputy Speaker, Mizoram Legislative Assembly
chuan a hmanpui a ni.

He hunah
hian Khuallian,
Pu Lalfamkima
chuan thu sawiin,
hmeichhe \ha tak
tak khawtlang
aiawh a thlan tlin
an ni chu a
lawmawm takzet
a ni, a ti a.
Kalkhawmte chu
mipui thlan tlin,
mawhphurhna sang tak nei an ni a, an mawhphurhna
chuan khawtlang siam \hat te, khawtlang sum
enkawl te leh hmasawnna kawng hrang hrang a ke
pen pui te a keng tel tih an hriat a pawimawh a ni,
a ti.

Pu Lalfamkima chuan hmasawnna atana
ralthuam \ha ber chu hriatna leh thiamna a ni tiin,
Sawrkar kalphung hriatna kawngah te, khawtlang
sum enkawl thu ah te leh central leh state scheme
kan bial atana \angkai tur te kan hriat a, kan hman
\angkai zual zel theih nan inchher hriam a pawimawh
hle a ni, a ti a. Vawiina an training chuan
hmeichhiate dinhmun chawisan-a a awm zual zel
theih nan leh an chanvo leh ham\hatna \ha zawk te
an chan theih nan rah \ha chhuah se tih chu a
duhthusam a ni, a ti.

He hunah hian, Khualzahawm, Pi B
Malsawmtluangi, Addl, DC, Kolasib District
pawhin thu sawiin, India rama ram inrelbawlna
kawnga hmeichhe dinhmun dawmkanna bulpui chu

Hmeichhia VC Member-te tan Leadership Training buatsaih a ni
India Danpui 73rd amendment-a Panchayati Raj-
in hmeichhiate tan reservation a siam chu a ni, a ti
a. Chumi hnu chuan zawi zawiin hmeichhiate ram
rorelna-ah an lo tel chho zel a, Mizoramah pawh
hmeichhiate dinhmun in hma a sawn hle a, tun
dinhmunah pawh MLA 3 lai an nei mek a, women

reservation bill a
taka an hman hnu
phei chuan hei aia
hmasawnna lian
zawk hi an hmu
ngei dawn a ni, a
ti a. Hmeichhiate
chu mawhphurhna
pek annih chuan
an rintlak zia
s a w i i n ,
hmeichhiaten in

lamah an chhungkua felfai taka an enkawl ang hian
ram inrelbawlna pawh felfai leh \ha takin an enkawl
theih a ring tlat a ni, a ti.

He hun hi Pi R Zomuanpuii, President All
Mizoram Elected Women Representatives
(AMEWR) chuan a kaihruai a. Hun hi Chawhma
leh chawhnu a \hen niin, Chawhma lamah Khuallian
leh khualzahawm te hnen a\anga thusawi ngaihthlak
a ni.

Chawhnu lamah technical session neih a ni
Pi Baby VL Ruatkimi, Advocate hnan a\angin Dan
leh Hrai chungchang leh NALSA scheme hrang
hrang te inhrilhhriatna hun hman a ni. Technical
session chhawng hnihna ah hian Pu H. Vanlalthanga,
OC, Kolasib leh Pu ZR Thafala, Principal, ETC
SIRD&PR, Kolasib hnen a\angin zirtirna ngaihthlak
a ni bawk.

He hunah hian Kolasib khawpui chhunga
party hrang hrang a\angin mipui thlanchhuah
hmeichhe VC member-te an kalkhawm a ni.


